
GODKJENNING MØTEBOK TENESTEUTVALET 18.MARS 2009

Saksnr :
Utval:
Møtedato.

0001/09
Tenesteutvalet
21.01.2009

0009/09
Tenesteutvalet
18.03.2009

0020/09
Tenesteutvalet
29.04.2009

Rådmannen si tilråding:

Møteboka frå møte i tenesteutvalet 21. januar 2009 vert godkjent slik ho ligg føre.

Saksdok :

Møteboka frå møte i tenesteutvalet 18.03.2009  
Bakgrunn:

Møteboka frå møte i tenesteutvalet 18.03.2009 er lagt ut på kommunen si heimeside www.austevoll.kommune.no og følgjer som vedlegg  
Vurdering:

SAKSFRAMLEGG.

Sakshandsamar: 
Astrid Norunn Fagerbakke
Arkiv: 

Arkivsaksnr.:
09/00063



REFERAT OG MELDINGER TENESTEUTVALET 30.04.2009

Saksnr :
Utval:
Møtedato.

0003/09
Tenesteutvalet
21.01.2009

0011/09
Tenesteutvalet
18.03.2009

0021/09
Tenesteutvalet
29.04.2009

Rådmannen si tilråding:

Vert lagt ved møteboka.  
Saksdok :

Rundskriv frå Helsedirektoratet IS-1/2009 av 10.02.09 ”Nasjonale mål og hovedprioriteringer”,  
Bakgrunn:

  
Vurdering:

  
SAKSFRAMLEGG.

Sakshandsamar: 
Astrid Norunn Fagerbakke
Arkiv: 

Arkivsaksnr.:
09/00064



POLITISK KVARTER TENESTEUTVALET 2009

Saksnr :
Utval:
Møtedato.

0002/09
Tenesteutvalet
21.01.2009

0010/09
Tenesteutvalet
18.03.2009

0022/09
Tenesteutvalet
29.04.2009

Rådmannen si tilråding:

  
Saksdok :

  
Bakgrunn:

Politisk kvarter.

Det vert oppretta politisk kvarter på dagsorden til møter i tenesteutvalet.

Dette for å få fram gode idear, strategiar og tankar om tenestene i Austevoll.

Eit lite forum for spørsmål og svar.  
Spørsmåla kan rettast til politisk leiing eller administrasjonen.  Dersom spørsmåla ikkje kan svarast på direkte, vert desse svara på i neste møte.  Det kan ikkje gjerast vedtak i saker som vert teken opp dersom 1/3 av medlemane eller møteleiar set seg mot dette, jfr. kommunelova.

  
Vurdering:

Det er ikkje kome inn spørsmål til administrasjonen til møte 30. april 2009.  
  
SAKSFRAMLEGG.

Sakshandsamar: 
Arve Sunde
Arkiv: 151  

Arkivsaksnr.:
09/00497



BUDSJETTKONTROLL 2009 - STOREBØ PLEIE- OG OMSORGSENTER

Saksnr :
Utval:
Møtedato.

0012/09
Eldreråd
23.04.2009

/
Formannskapet

0023/09
Tenesteutvalet
29.04.2009

Rådmannen si tilråding:

Saka vert framlagt til drøfting utan tilråding.  
Saksdok :

  
Bakgrunn:

Avdelingsleiar ved Storebø pleie- og omsorgsenter skriv følgjande i notat datert 30.03.09 til helse- og sosialsjefen:
Budsjettkommentarar for heimetenesta sone Nord;

Viser til visma budsjettkontroll der me på fast løn (10100 )har eit forbruk på 26 %. Då ligg me 1 % i overforbruk. 1 % vil utgjere ca. kr. 50 000. Dette kan skuldast eit skikkelig lønsløft hausten 2008. Me står over eit nytt lønsoppgjer no til våren, og er usikker på om posten vil halde. Me vonar at me vil vera nokolunde i balanse når året er omme.

Neste post er avtalefesta tillegg ( 10101 ) der me har pr. 19.03 eit forbruk på 26 %. Må sjåast i samanheng med fast løn.

Me har hatt eit høgt sjukefråvere i heimetenesta i Januar og Februar. ( Fråveret for siste kvartal 2008 var 13.4 %).

Det ser også ut til at me vil ha eit overforbruk på sjukevikarposten. Reknar med at inntektene vert auka når me får tilbakeført sjukepengar utover arbeidsgjevarperioden for dei langtidssjukemeldte. ( Dette gjeld 2 arb. takarar ) Me har og ei gravid arbeidstakar, der me får refusjon frå fyrste dag.

I tillegg har me hatt fleire kortidsfråvere, der me ikkje får refusjon.

På ekstrahjelp posten har me hatt eit overforbruk på 52 %. Me har tidlegare skrevet i kommentarar til forslag til budsjettet, at dersom ikkje får oppretta faste stillingar måtte denne posten aukast monaleg. Dette vart ikkje teke omsyn til, og denne posten vil ikkje halde. Me har etter nedskjeringar og auka tilgjenge, grunna nye bruer, fått auka etterspurnad. Sjå årsmelding. I heimetenesta vil behovet variere, dette har me ingen mogelegheit til å styre. Einkvar har rett til naudsynt helsehjelp, der ein til einkvar tid oppheld seg. 

Me set berre ekstrahjelp inn når det er naudsynt , for å sikre forsvarlegheit
Omsorgsløn 10503 : Me brukte 397 000 i 2008. På budsjettet har me kr.350 000. Me vil få eit overforbruk, no har me hatt eit forbruk på 29 %. Samtlige vedtak må fornyast, og det må vesentlege endringar til for at me kan redusere på tenestene, og dette er ikkje realistisk.

Reknar med eit overforbruk på over kr. 50 000.

Alle brukarar fyller vilkåra for tenesta, og me har ikkje handlingsrom i høve til dette. Me kan og risikere at det kjem nye brukarar som fyller vilkåra, og då kan det verte ytterlegare overskridingar.

Me viser og til tal som me fekk frå økonomisjef Steinar Hole på E-post 12.03.09. ( Etter at mars løna er gått ut ). Der  viser det at me har eit mindreforbruk pr. 12.03 på 117 000 kr.

Dermed er det vanskeleg for oss å vete kva tal som er korrekt.

Budsjettkommentarar for Storebø p.o.senter :
På fast løn har me hatt eit forbruk på 29 %. I høve til rekneskapen frå 2008, har det vore ei auke på kr. 321 769. Det seier seg sjølv at dette ikkje er realistisk , med den lønsauke som har vore førre år og med ev. nye lønsendringar dette året.

Då ser me berre ein moglegheit, å seie opp personale. Konsekvensen av dette er at me må redusere på sjukeheimsplassar.

Vidare konsekvens vert at det vert større trykk på heimetenesta, og ein må auke opp bemanninga der.

Me har ingen påverknadskraft i høve til fastsetting av løn, og budsjettet har ikkje teke høgde for ev. lønsvekst.

Avtalefesta tillegg må sjåast i samanheng med fast løn. Tillegg vert forhandla fram i sentrale lønsforhandlingar, og dette har me ikkje mogelegheit til å endre.

Ferievikar: Her har me fått kr. 800 000 på budsjettet. I fjor viste rekneskapen at me brukte kr.1 055 619. Det er like mange i år som har rett på ferie i år som i fjor. Med lønsvekst og same aktivitetsnivå reknar me ikkje med at det er mogleg å halde budsjettet. Me set inn ferievikarar for å sikre forsvarleg drift i ferieperioden.

Sjukevikar: Me veit at me har ein auke i sjukefråvere dei tre fyrste månadane.  Dei endelege tala føreligg ikkje før i april. I denne perioden har me hatt 9 arbeidstakarar som har vore sjukemeldt lenger arbeidsgjevarperioden. 3 av dei er gravide, og 1 tilsett får me grunna kronisk sjukdom, dekka arbeidsgjevarperioden frå fyrste dag.

I tillegg har me hatt eit høgt kortidsfråvere , der me ikkje får noko refusjon.

Ved vikar ved andre permisjonar har me brukt 65 % av budsjettet. Me foreslo i budsjettarbeidet vårt for 2009, å ha ein post på 1 000 000. Me fekk halvparten, men politikarane bestemte i desember 2008 at ein ikkje skulle ta nedskjeringar på drift/struktur.

Me orienterte både helse og sosialsjef og rådmann om dette ikkje var mogeleg å gjennomføra i vår sone. Dette ville føre til uforsvarleg teneste, som ikkje er i tråd med lovverket.

I tillegg fekk me august 2008 søknad frå 3 tilsette om å gå på vidareutdanning i geriatri. Helse og sosialsjef vart kontakta, og me måtte vurdere utifrå forsvarlegheit om ein kunne avsjå  3 sjukepleiarar frå same avdeling. Dei fekk i samråd med helse og sosialsjefen uløna permisjon. Samstundes fekk ein tilskot frå staten med kr. 26 000 pr. halvår pr student.

Seinare på hausten kom det krav frå 2 av dei tilsette om løna permisjon, og dekke av reise- og studieavgifter. Me fekk kontrabeskjed at 2 av desse får full dekning av alle utgifter i samband med studiet, i tillegg til full løn. 2 av sjukepleiarane  betalte då attende kr. 26 000.

De viste seg at Austevoll kommune hadde skrevet ein avtale med studentane som gjekk på desentralisert sjukepleiarutdanning frå 2000 til 2004. Dette vart då ein dyrare ordning enn me kunne forutsjå når me innvilga uløna permisjon.

I tillegg har me ca. 60 medarbeidarar som har rett på lovfesta velferdspermisjonar, og me må setje inn vikar for kvar vakt.

Vidare har me brukt 37 % på avtalefesta tillegg vikarar. Dette må sjåast i samband med meirforbruk på posten vikar ved andre permisjonar.

Rekneskapen for 2008 viste at me brukte kr. 500 000, og når ein ser på forbruket dei siste tre åra, har ein ikkje klart å halde dette budsjettet. Me meiner at budsjettet  ved vikar ved andre permisjonar og avtalefesta tillegg er  ikkje mogeleg å halde, og dette er i samsvar med det me tidlegare har rapportert til helse og sosialsjef.

Når det gjeld overtid hadde me foreslått på budsjettet kr. 250 000, og dette vart redusert til kr. 150 000. Hovudårsaka til at me brukar for mykje er at tilsette har krav på forskjøvet arbeidstid , når arbeidsgjevar endrar på vakta. Dette må me gjere opptil   fleire gonger for veka, særskild i helger. Årsaka til at me må forskyve vaktene, er at me må sikre rett fagkompetanse på einkvar vakt. I tillegg har me mange helgevaktstillingar der det er uråd å få inn personale med fagkompetanse, og då må ein ofte endre vakter på dei fast tilsette.

Grunna det store sjukefråvere har me i første kvartal 2009, sett oss nøydd til å leige inn sjukepleiarar frå private byrå. Helse og sosialsjef har gjeve fullmakt til dette.

Me foreslo kr. 500 000 på denne posten, men det vart redusert til kr.350 000. Behovet er til vanleg for private sjukepleiarar størst under ferieperioden. Me har allereie brukt kr. 90 000 på denne kontoen, og me har ei sjukepleiar som er hos oss fram til 06.04.09. Då forventar me at me har brukt ca. halvparten av denne posten. Denne budsjettposten vil då ikkje vera tilstrekkeleg, og ein må rekna med eit meirforbruk på ca. kr.250 000 for å kunne dekka ferieavvikling og sjukefråvere utover hausten.

Me har 3 sjukepleiarar som er gravid, og ein må rekne med at det vert vanskeleg å få inn sjukepleiarar når dei har  permisjon eller vert sjukemeld.

Konklusjonen vert at ved Storebø p. o senter har me ikkje eit realistisk budsjett. Når det gjeld fast løn, har me ingen råderett over forbruket. Det einaste verkemidlet me kan ha er oppseiing, og dermed reduksjon av pasienttalet. Dette vil igjen få store konsekvensar for den einskilde og deira pårørande, og for drift av heimetenesta.

Vidare har me ikkje handlingsrom når det gjeld å redusere dei andre postane, som vikar ved andre permisjonar, sjukefråvere, ferievikarar osb.  Årsaka er at me må til einkvar tid  sikre forsvarleg drift døgnkontinuerleg, og må difor setje inn vikar. Etter fleire nedskjeringar er me komen til eit metningspunkt, ytterlegare nedskjeringar av personale, må gje eit redusert tilbod av sjukeheimsplassar. Viser då til årsmeldinga, der ein avslutningsvis har skrevet noko om konsekvensar av vidare innsparingar, og plikten til å melde i frå til tilsynsmyndighetane dersom ein meinar at ein driv uforsvarleg.

Storebø 30.03.09.

Kjersti Søderberg  og Iren Storebø Melingen. 

  
Vurdering:

Av ovanståande notat oppfatter rådmannen det slik at avdelingsleiar etter 1. kvartal reknar med ei samla budsjettoverskriding på minst 1,1 mill. kroner. I tillegg er kostnadsutviklinga på mellom anna fastlønspostane usikker.

Avdelingsleiar har peika på at det einaste innsparingstiltak ein teoretisk sett kan gjera er å redusera på pasienttalet og talet på tilsette ved sjukeheimsavdelingane. Dette vil i praksis ikkje vera mogleg av omsyn til pasientane og det ansvaret kommunen har for å yta nødvendige pleie- og omsorgstenester.

SAKSFRAMLEGG.

Sakshandsamar: 
Arve Sunde
Arkiv: 151  

Arkivsaksnr.:
09/00532



BUDSJETTKONTROLL 2009 HELSE- OG SOSIALETATEN

Saksnr :
Utval:
Møtedato.

0013/09
Eldreråd
23.04.2009

/
Formannskapet

/
Råd for menneske med nedsett funksjonsevne

0024/09
Tenesteutvalet
29.04.2009

Rådmannen si tilråding:

Saka vert framlagt til drøfting utan tilråding, med det rådmannen bed om tilbakemelding frå formannskapet på kva område ein eventuelt skal føreta reduksjonar i tenestetilbodet.  
Saksdok :

1. Rekneskapsutskrift pr. 21.04.09 på ansvarsnivå.  
Bakgrunn:

ØKONOMISK OVERSYN.

Brutto driftsutgifter pr. månad i 1000 kroner (Prognose i kursiv)
	Månad
	Førebels rekneskap 2009


	Akkum. 
	Periodisert 

budsjett 2009
	Akkum.
	Rekneskap 2008
	Akkum.

	Januar
	10.197
	
	9.002
	
	8.021
	

	Febr.
	9.251
	
	9.002
	
	6.620
	

	Mars
	8.928
	28.376
	9.002
	27.006
	8.316
	22.957

	April
	
	
	9.002
	
	9.623
	

	Mai
	
	
	9.002
	
	8.219
	

	Juni
	
	49.852
	2.469
	47.479
	4.103
	44.902

	Juli
	
	
	9.432
	
	8.342
	

	August
	
	
	9.517
	
	8.267
	

	Sept.
	
	79.924
	9.690
	76.118
	12.277
	73.788

	Oktober
	
	
	9.690
	
	9.418
	

	Novemb.
	
	
	9.689
	
	9.860
	

	Desemb.
	
	110.537
	9.776
	105.273
	10.119
	103.185


Ut frå førebels rekneskapstal ser ein at driftsutgiftene i 1. kvartal 2009 var 28,4 mill. kroner, mot 23 mill. kroner i 2008. Dette er ein auke på 23%. Budsjettet er lagt opp med ei auke ved utløpet av året på 2%. I forhold til periodisert budsjett syner rekneskapstala for kvartalet at ein ligg 1,4 mill.kroner over budsjett så langt. Dette er eit budsjettavvik på 5,1%. Kostnadene i februar og mars månad ligg godt under januartala. Pr. 21.04.09 er det for april månad bokført utgifter på 7,8 mill. kroner.

Så tidleg på året vil ei framskriving vera usikker. Prognosen for resten av året er basert på følgjande faktorer:

· Meirforbruk/budsjettavvik 1. kvartal på 5,1%.

· Gjennomsnittleg lønsauke pr. 01.05.09 på 3,1% for mange av dei tilsette.

· Rapporter frå nokre avdelingar som syner overforbruk – (Legetenesta, Storebø pleie- og omsorgsenter, Eidsbøen bufellesskap, fysioterapitenesta, helsesøstertenesta, NAV – sosialtenesta m.fl)

Driftsinntekter pr. månad i 1000 kroner. (Prognose i kursiv)
	Månad
	Førebels 

Rekneskap 2009 
	Akkum.
	Periodisert budsj. 2009
	Akkum.
	Rekneskap 2008
	Akkum.

	Januar
	176
	
	1.356
	
	433
	

	Febr.
	549
	
	1.355
	
	974
	

	Mars
	1834
	2.559
	1.356
	4.067
	1.426
	2.833

	April
	
	
	1.355
	
	1.942
	

	Mai
	
	
	1.356
	
	1.378
	

	Juni
	
	8.134
	1.356
	8.134
	1.522
	7.675

	Juli
	
	
	1.355
	
	1.632
	

	August
	
	
	1.356
	
	1.292
	

	Sept.
	
	12.200
	1.355
	12.200
	2.429
	13.028

	Oktober
	
	
	1.356
	
	2.133
	

	Novemb.
	
	
	1.356
	
	2.175
	

	Desemb.
	
	16.267
	1.355
	16.267
	3.658
	20.994


Driftsinntektene i terminen utgjer 2,6 mill. kroner, mot 4,1 mill. kroner i fjor. Dette er ein nedgong på 1,5 mill. kroner, dvs. 37,1%. Budsjettet er ved utløpet av året lagt opp med ein inntektsreduksjon svarande til 22,5%. Pr. 21.04.09 er det bokført inntekter på 2,9 mill. kroner.

Inntektssida er usikker fordi inntektsstrømmen varierar ein del frå år til år. Den store inntektsreduksjonen som er lagt inn i budsjettet skriv seg mykje frå at øyremerkte statsmidlar til psykisk helsevern frå 2009 er lagt inn i rammeoverføringa. Så langt har ein ikkje grunnlag for å endra inntektsanslaget, og prognosen på minntektssida er derfor identisk med budsjett pr. 31.12.09.

Netto driftsutgifter akkumulert pr. kvartal (1000 kroner).
	Periode
	Førebels rekneskap 2009(Forventa forbruk/progn.  i kursiv
	Periodisert budsjett 2009
	Avvik
	%-avvik

	1. kvartal
	25.817
	22.939
	2.878
	12,5%

	2. kvartal
	41.718
	39.345
	2.373
	6%

	3. kvartal
	67.724
	63.918
	3.806
	6%

	4. kvartal
	94.270
	89.006
	5.264
	5,9%


Netto driftsutgifter i perioden var på 25,8 mill. kroner. I forhold til periodisert budsjett er dette eit negativt budsjettavvik på 12,5%.   
  
Vurdering:

Dersom prognosen slår til, så inneber det ei overskriding av helse- og sosialbudsjettet for 2009 på kring 5 mill. kroner.

Så godt som alt innan denne sektoren er bundne utgifter til føremål som kommunen har lovfesta ansvar for og som gjeld tenester som folk er heilt avhengig av. Innkjøps- og tilsettingsstoppen har derfor avgrensa effekt innan sektoren. Ingen av avdelingane har så langt fremja forslag til vesentlege innsparingstiltak, men alle avdelingane er merksam på situasjonen og held att på forbruket der ein kan. Nokre av dei fagansvarlege avdelingsleiarane er klår på at dei ikkje kan redusera på verksemda og talet på tilsette utan at ein kjem i konflikt med lovfesta krav til tenesta, herunder krav om forsvarleg tenesteyting.

Rådmannen fremja under budsjettførehavinga forslag til ulike innsparingstiltak innan både helse- og sosialsektoren og undervisningssektoren. Men reduksjonar i psykiatrisk sjukepleiarteneste, kommunepsykologtenesta og aktivitør/dagtilbodet vart avvist. Rådmannen finn derfor ikkje grunnlag for å fremja dette på nytt no.  
SAKSFRAMLEGG.

Sakshandsamar: 
Arve Sunde
Arkiv: 151  

Arkivsaksnr.:
09/00535



BUDSJETTKONTROLL EIDSBØEN BUFELLESSKAP

Saksnr :
Utval:
Møtedato.

/
Formannskapet

/
Råd for menneske med nedsett funksjonsevne

0025/09
Tenesteutvalet
29.04.2009

Rådmannen si tilråding:

Saka vert framlagt til drøfting utan tilråding.  
Saksdok :

  
Bakgrunn:

Avdelingsleiar ved Eidsbøen bufellesskap skriv følgjande i 2 notat datert 19.03.09 til helse- og sosialsjefen:

VURDERING AV BUDSJETTSITUASJON 2009 VED EIDSBØEN BUFELLESSKAP

Overforbruk per mars 2009
Konto 10100 Fast løn

Her er eit overforbruk på 2 %. Dersom det fortset slik vil det per desember vere eit overforbruk på om lag kr 660.000,-.

Konto 10101 Avtalefesta tilegg

Her er eit overforbruk på 4%. Dersom det fortset slik vil det per desember vere eit overforbruk på om lag kr 200.000,-.

Konto 10201 Sjukevikarar

Her er eit overforbruk på 5%. Dersom det fortset slik vil det per desember vere eit overforbruk på om lag kr 117.000,-.

Konto 10203 Vikar ved andre permisjonar 

Her er eit overforbruk på 23%. Dersom det fortset slik vil det per desember vere eit overforbruk på om lag kr 145.000,-.

Konto 10204 Avtalefesta tillegg vikarar

Her er eit overforbruk på 26%. Dersom det fortset slik vil det per desember vere eit overforbruk på om lag kr 170.000,-.

Konto 10300 Ekstrahjelp

Her er eit overforbruk på om lag 14%. Dersom det fortset slik vil det per desember vere eit overforbruk på om lag kr 88.000,-.

Konto 10400 Overtid

Her er eit overforbruk på om lag 58%. Dersom det fortset slik vil det per desember vere eit overforbruk på om lag kr 73.000,-. 

Dersom situasjonen fortset slik den er per i dag vil ein per 31.12.2009 overskride lønsbudsjettet for Eidsbøen bufellesskap med om lag kr 1.453.000,-.

Konto 11950 Avgifter, gebyr, lisensar m.m.

Her er eit overforbruk på om lag 33%. Den totale oveskridinga vil bli på om lag kr 1000,-.

Konsekvens av innkjøps – og tilsetjingstopp

For å sikre at tenestemottakarane får den bistanden dei har krav på etter Lov om sosiale tenster og Lov om helsetenester i kommunen lyt ein setje inn vikar i ledige vakter. Dette til trass for tilsetjingsstopp. Konsekvensen av tilsetjingsstopp vil òg ramme stillingar der vi allereie har satt igong tilsetjingsprosessen. Vi kan då risikere å miste søkjarar til seinare utlysningar. Dette er svært uheldig då det er få søkjarar med relevant utdanning til stilllingar som vert utlyst. 

Det er vanskeleg å rekrutterer vikarar. Ein nyttar overtid då ein lyt setje inn vikarar som har krav på dette. Dersom ein har fast tilsette i stillingane kan ein redusere utgiftene på konto for overtid.  

Sidan vi lyt setje inn vikar for å sikre ei forsvarleg drift og at tenestemottakarane får den bistanden dei har krav på vil det ikkje vere noko å spare på tilsetjingsstopp. 

Innkjøpsstopp vil ikkje få så store konsekvensar sidan det er gitt rom for innkjøp av naudsynt medisinsk utstyr. 
Eg syner elles til notat sendt per e-post 19.03.2009 (saksnr 09/00283-011 i K2000) der eg belyser forslag til korleis ein kan halde seg innanfor budsjettramma og konsekvensar av dette. 

Forslag til løysingar
For å redusere på konto for overtid må tilsetjingsprosessen ta kortare tid enn den gjer per i dag. Då får ein faste arbeidstakarar å forhalde seg til. Dersom ein ikkje har faste tilsette lyt ein til tider ta inn vikarar som kjem i overtid då det ikkje er andre ein kan nytte. Ved vakante stillingar lyt ein setje inn vikarar for å sikre ei forsvarleg drift og at tenestemottakarane får dei tenestene dei har krav på. 

Ei anna orsak til at ein nyttar overtid er at det er vanskeleg å rekruttere vikarar. Ein lyt nytte tilsette som kjem i overtid for å ivareta ei forsvarleg drift. 

Dersom ein skal klare å halde seg innanfor det totale ramma for lønsbudsjett lyt ein redusere med 2,9 årsverk ved Eidsbøen bufellesskap. Eg har då teke utgangspunkt i stillingar som vert løna som fagarbeidarar med full ansiennitet. 

Konsekvens ved nedskjering
Nedskjering av bemanninga ved Eidsbeøn bufellesskap vil kome i konflikt med Lov om sosiale tenester § 4 der hovudtyngda av tenestene Eidsbøen bufellesskap yter er heimla samt Lov om helstetenester i kommunen §2-1 som omhandlar retten til helsehjelp. 

Timane med praktisk bistand og opplæring dei enkelte tenestemottakarane har vedtak på er på eit minimumsnivå av kva som er fagleg forsvarleg. 

§4-3 i Lov om sosiale tenester seier at dei som ikkje kan dra omsorg for seg sjølv, eller som er heilt avhengig av praktisk eller personleg hjelp for å greie dagleglivets gjeremål har krav på hjelp etter § 4-2 bokstav a-d. 

Dersom ein reduserer bemanninga vil det ikkje vere arbeidstakarar nok til å gjennomføre bistanden den enkelte tenestemottakar har krav på etter desse lovane. 

  Eidsbøen bufelleskap

Linn-Beathe Suphammer

Avd.leiar

  

  
Vurdering:

Som det framgår vurderar avdelingsleiar det slik at det kan verta ei samla overskriding av budsjettet for Eidsbøen bufellesskap på 1,4 mill. kroner. Den einaste måten å ta inn dette på er å redusera på bemanning og tenestetilbod. Konsekvensen av dette vil vera at bebuarane ikkje får den hjelpa dei har krav på.

Helse- og sosialsjefen har sett opp følgjande oversyn og prognose m.o.t. lønskostnader inklusive pensjon og arbeidsgjevaravgift ved Eidsbøen bufellesskap. Prognosen er basert på eit gjennomsnittleg lønsopprykk pr 1. mai 2009 på 3,1% som vart avtalt under hovedtariffoppgjeret i 2008. I tillegg legg ein sjønsmessig på ei oppjustering for mellomoppgjeret i år, men resultatet her er enno ikkje kjent.

Lønskostnader inkl sosiale utgifter pr månad (1000 kr).
	
	Rekneskap 2009- Prognose utheva i kursiv
	Periodisert budsjett 2009
	Rekneskap 2008

	Januar 
	864
	851
	780

	Februar
	909
	851
	780

	Mars
	870
	851
	839

	April
	870
	851
	810

	Mai
	915
	851
	887

	Juni
	200
	106
	174

	Akkumulert pr 1. halvår
	
	
	

	Juli
	915
	900
	878

	August
	915
	910
	874

	September
	1200
	929
	1119

	Oktober
	1000
	929
	882

	November
	1000
	929
	859

	Desember
	1200
	939
	1068

	Sum
	10858
	9904
	9957


  
Denne prognosen tilseier ei noko lågare budsjettoverskriding enn det avdelingsleiar har føresett. Men overskridinga er likevel betydeleg, kr 954.000,-.

  
SAKSFRAMLEGG.

Sakshandsamar: 
Jofrid Troland
Arkiv: F17  

Arkivsaksnr.:
07/00647



AVLASTNINGBUSTAD

Saksnr :
Utval:
Møtedato.

0010/07
Tenesteutvalet
27.11.2007

0139/07
Kommunestyret
20.12.2007

/
Tenesteutvalet

/
Råd for menneske med nedsett funksjonsevne

/
Kommunestyret

/
Formannskapet

0027/09
Tenesteutvalet
29.04.2009

0026/09
Tenesteutvalet
29.04.2009

/
Formannskapet

/
Råd for menneske med nedsett funksjonsevne

Rådmannen si tilråding:

Austevoll kommunestyre har som mål at det skal utviklast eit betre avlastningstilbod til familiar som har born med særskilde behov.

Det tidlegare bufellesskapet i Bekkjarvik vert nytta til avlastingsbustad. Drifta vil vere basert på avlastingstilbod for barn med særskilde behov i helger, med ei målsetting om å på sikt kunne tilby avlastning i sommarferiar.

Avlastningsbustaden kan ikkje setjast i drift før det er budsjettmessig dekning for det. 

  
Handsaming/vedtak i Tenesteutvalet den 27.11.2007 sak 0010/07

Handsaming:

  
Vedtak:

  
Austevoll kommunestyre har som mål at det skal utviklast eit betre avlastningstilbod til familiar som har born med særskilde behov.

Når økonomien tillet det skal det føreligga eit tilbod for dei med behov for avlastning i kommunen. Det skal tilretteleggjast for kontinuitet i avlasting. Med det meinast ein bustad som er tilrettelagd for avlastning for grupper i kommunen som har behov retta mot avlasting

. 

Austevoll kommune skal vurdere bygningar som er eigd av kommunen, og som kan nyttast til dette formålet, ved omdisponering/endring av bygg, eventuelt nybygg.

Handsaming/vedtak i Kommunestyret den 20.12.2007 sak 0139/07

Handsaming:

  
Vedtak:

  
Austevoll kommunestyre har som mål at det skal utviklast eit betre avlastningstilbod til familiar som har born med særskilde behov.

Når økonomien tillet det skal det føreligga eit tilbod for dei med behov for avlastning i kommunen. Det skal tilretteleggjast for kontinuitet i avlasting. Med det meinast ein bustad som er tilrettelagd for avlastning for grupper i kommunen som har behov retta mot avlasting

. 

Austevoll kommune skal vurdere bygningar som er eigd av kommunen, og som kan nyttast til dette formålet, ved omdisponering/endring av bygg, eventuelt nybygg.

Saksdok :

Lov om sosialetjenester  § 4-1, § 4-2b, § 4-3, § 4-4 ( Jfr www.lovdata.no   )

  
Bakgrunn:

Etter Lov om sosialetenester har kommunen ei plikt til å   ta ansvar for at den som har behov for det, får eit tilbod om avlastning. Kommunen er og pliktig til å drive generell førebyggande arbeid.

§ 3-1

Sosialtjenesten skal gjøre seg kjent med levekårene i kommunen, vie spesiell oppmerksomhet til trekk ved utviklingen som kan skape eller opprettholde sosiale problemer, og søke å finne tiltak som kan forebygge slike problemer.

§ 4-1

Sosialtjenesten skal gi opplysning, råd og veiledning som kan bidra til å løse eller forebygg sosiale problemer. Kan sosialtjenesten ikke selv gi slik hjelp, skal den så vidt mulig sørge for at andre gjør det.

§ 4-3

De som ikke kan dra omsorg for seg selv, eller som er helt avhengig av praktisk eller personlig hjelp for å greie dagliglivets gjøremål, har krav på hjelp etter § 4-2 a-d.

§ 4-2 b

avlastningstiltak for peroner og familier som har et særlig tyngende omsorgsarbeid, 

§4-4

De som har særlig tyngende omsorgsarbeid, kan kreve at sosialtjenesten treffer vedtak om det  skal settes i verk tiltak for å lette omsorgsbyrden og i tilfelle hva tiltakene skal bestå i.
  
Vurdering:

I vedtak av 20.12.2007 vedtok kommunestyret at ein skulle sjå bygg som kommunen sjølv eig, og vurdera om det var mogeleg å nytta nokon av desse. Det er gjort vurderingar, og ein er kome fram til at det vil vere ei god løysing å nytta”Det tidlegare bufellesskapet” på Selbjørn til avlastingsbustad. Her har ein over ein lengre periode hatt ledig kapasitet i ledige bustader. 

Dette er eit bygg som er tilpassa og tilrettelagt for fleire brukarar samstundes. Det er to leilighetar for barn, ein for personale samt fellesareale knytta opp til desse. Det er i hausten 2008 gjort vedlikehald av uteareal, og både ute og inneareal er tilrettelagt for mennesker med nedssatt funksjonsivå.

Drift:
Kostnader per i dag:  
Sakshandsamar for tildeling av avlastning til barn og unge i Austevoll har per 18.03.2009 

4 barn som har søknader inne, og som fagleg vert vurdert som strakstiltak. Grunnlag for tildeling er knytta til

 sosialtenestelova § 4.2.2b. avlastningstiltak for personar og familiar som har et særskild tyyngande omsorgsarbeid,

Det vil vere ei målsetting å gje avlastning ein gang per månad for dei 4 borna.

Ett av barna treng avlasting der det kan gjevast eit godt fagleg tilbod frå helsepersonell. Her er institusjon med miljøtiltak det rette tilbodet, med fagpersonell som og kan ivareta somatiske problemområder. Ca kostnader per helg inkludert reise kr 15 000,-. 

Eit av barna er i så ung alder at det er privat avlastning som er aktuelt. Det vil og i denne samanheng vera nødvendig med reisefølgje dersom ein reiser ut av eigen kommune. Kostnader kring dette er kr 550,- per døger x 3= 1650,- + utgiftsdekning kr 220,-= kr 1870,-. Eventuelt må ein auka godtgjersla for å kunne rekruttera avlastningsheim.

Dei to eldste av barna tenkjer ein insitutsjonsplass vil vere eit rett tilbod. Dette blir begrunna med at ein her er i ein alder der likemannseffekten er eit viktig tiltak, og det å få vera ein del av eit sosialt nettverk med same forutsetningar. Bømlo kommune som Austevoll kommune i dag kjøper plassar av, har ledig kapasitet. Desse to barna har ein kartlagt vil gå fint inn i samansettinga av andre brukarar til Bømlo kommune. 

Kostnader per barn for ei helg er: ca kr 13 500,- .

I tillegg til desse 4 barna kjøper Austevoll kommune tenester hos Bømlo kommune for 2 barn i institusjon. Desse tenestene er etter vedtak  ein gang per månad. Kostnadene for kjøp av plass kostar inkludert reisekostnader kr 13 500,- , per helg per barn. Til desse to plassane brukar ein per i dag kr 324 000,-. Dette er så godt som alt av budsjetterte midlar. 

Totale kostander for avlastning dei 6 barna som er nemnde ovanfor er:

Avlastnig x 1 per månad:





kr      70 870,-

Årlege kostnader for avlastning for seks barn 12xkr 70870,-

kr    850 440,-

Budsjetterte kostnader for avlastning 2009



kr    344 100,-

Sum








kr – 506 340,-

Det må også orienterast om at det er 6 andre barn som er aktuelle for å nytta avlastingsbustad, og at der  er i gang andre former for avlastningstiltak som SFO og barnehagedekkning for andre barn i kommunen. Desse kostnadene kjem i tillegg til dei som er nemnte ovanfor. 

Per i dag er det reelle talet over barn i alderen 4-18 år som treng avlastning totalt 12 stykker.

Overslag over drift avlastningsbustad på Selbjørn :

Fagleg vurdert personalbehov:

Vi har ca 12 brukere med avlastingssbehov.

Tilbod vil bli gitt til 2 brukere per helg, tilbod ca 6 kvar helg.

Bemanningsplan:

Fred.
Kl. 15.00-22.00
2 pers
14 t

Natt
kl. 22.00-07.00
1 pers.   9 t


Lørd.
Kl. 07.00-22.00
2 pers 
30 t

Lørd. 
Kl. 22.00-07.00
1 pers
  9 t

Sønd. 
Kl. 07.00-18.00
2 pers
18 t
Sum timar



80 t
Stillingsprosent 37,6%

Utgangspunkt i fagarbeider med 10 års ansinitet med årsløn kr 306 000,-. 

Grunnløn per år


kr 115 056,-

Helgetillegg



kr   88 000,-

Natt-tillegg



kr   41 000,-
Sum




kr 244 056,-

Arb.gj.avg



kr   34 411,-

Feriep.




Kr   33 416,-

Pensjon



kr   65 495,-
Sum




kr 377 378,-

Administrasjonskostnader 10 % x 475 000,- : kr 47 500,-

Samla totalutgifter drift/bemanning:

kr 424 878,-

Budsjett driftskkostnader per år: 

kr 180 000,-
Sum driftskostnader:



kr 604 878,-
Budsjett investering:

Møblar/inventar:



kr 180 000,-

I driftskostnader er rekvisita, strøm, telefon, boss/kloakk, vedlikehald av bygg, vassavgift og kostpengar. 

Når ein ser på kostnader kring kjøp av tenester samanlikna med kostnader som oppstår ved å sjølve byggja opp og å driva eit avlastningstilbod i kommunen, vil det årleg gje ein differanse pålydande ca kr. 1 000 000,-. 

Det vil og vere med på å gje eit alternativ tilbod til ansatte innan helsefagleg arbeid å få jobbe med barn. Dette vil styrke kommunen sin kompetanse fagleg, samt at det kan vere med på å gjere arbeidsmarknaden innan helsefag meir atraktivt. 

Ein kan og tenkje at dersom ein ikkje får utnytta kapasiteten maksimalt, har ein anledning å tilby andre kommunar kjøp av avlastningsplassar.

Organisatorisk vil det vera avdelingsleiar ved Eidsbøen bufellesskap som vil administrera ordninga kring ein avlastningsbustad. 

Oppsummering/konklusjon:

1. Det er for tida 12 born (med føresette) i Austevoll som fyller vilkåra i sosialtenestelova og har rettskrav på å få eit avlastningstilbod.

2. Berre 2 av desse borna får i dag eit tilbod. 4 står utan tilbod, medan 6 av barna nyttar nær familie som avlastningsheim. Å nytta nær familie som avlastning er ikkje ynskjeleg, og strid imot grunnprinsipp ein jobbar innan. 

3. Austevoll kommune kan gje eit tilbod til alle ved å oppretta ein avlastningsbustad i tidlegare Bekkjarvik bufellesskap, og samstundes engasjera private avlastningsheimar i dei tilfella det er rettast. Minimumskostnadene til dette vil vera kr 605.000,- pr år, samt kr. 180.000,- i investering i inventar og utstyr.

4. På budsjettet for 2009 er det sett av kr. 344.000,- til avlastningstiltak, og desse er i praksis disponert. (Forbruket i 2008 var på kr 566.000,-). Det er såleis ikkje pengar nok på budsjettet til å imøtekoma behovet, og ivareta det ansvaret og den plikta kommunen har til å gje eit tilbod.
SAKSFRAMLEGG.

Sakshandsamar: 
Jofrid Troland
Arkiv: F17  

Arkivsaksnr.:
07/00647

Unntatt offentlig ofl §5a Ofl §5a

AVLASTNING BARN UNDER 18 ÅR

Saksnr :
Utval:
Møtedato.

0010/07
Tenesteutvalet
27.11.2007

0139/07
Kommunestyret
20.12.2007

/
Tenesteutvalet

/
Råd for menneske med nedsett funksjonsevne

/
Kommunestyret

/
Formannskapet

0027/09
Tenesteutvalet
29.04.2009

0026/09
Tenesteutvalet
29.04.2009

/
Formannskapet

/
Råd for menneske med nedsett funksjonsevne

Rådmannen si tilråding:

Saka vert framlagt til drøfting utan tilråding.

Saksdokumentet vert delt ut i møte.
